
YWCA Kauaʻi ej tiljek in jolok
kalijeklok, kakajur kora, im jibañ
kōmman ainemmon, jimwe,
anemkwōj, im ejellok kajook
ñan aoleb armij.

JIKIN KAAM eo 
an SLOGGETT

(CAMP SLOGGETT)

Ebed ilo jikin aebojboj eo an Kokeʻe State Park,
Camp Sloggett ej juon jikin eo elab ainemmon im
ewōr jikin etetal, dān, im wōjke, im menninmour.
Imōn kiki eo ear ekāl ilo 1925 jen ibben Henry im
Etta Sloggett einwōt juon jikin an baamle kakkije.
Ajiri ro ilo baamle eo an Sloggett children rar jouj
im letōk em ko im bwidej eo ñan an YWCA Kauaʻi
kōjerbale ilo 1938. Ilo 1993, Imōn kiki eo emōj
likūt etan iomwin Em ko Raurok ilo Bwebwenato
ko an Aelon eo (National Historic Sites).

Kaam eo ej woñmaanlok an kelet eo kein kajuon
an eloñ kumi ko jen jukjukinbed, state, mainland,
im lal ko jet im rej lelok kakkije im burokraam ñan
jodikdik, baamle, kabuñ, jikuul, im jukjukinbed.

YWCAKAUAI.ORG

(808) 245-5959   Opij

LAIN IN KALL EO 
EBELLOK 24 AWA:
KALL: (808) 245-6362

Juon jikin eo emmon ñan aoleb makūtkūt ko
rekalimomo ilo wiiken im ilo bulon maar ko,
ñan juon ien an baamle ibben doon ak
kakkije iomwin juon wiik ñan jibañ rijerbal ilo
juon kombani.

"Ilo raan ko rej kab jemlok iar bed ilo Kaam eo
an Sloggett einwōt mōttan juon kumi ej
bwebwenato im kakkije. Iar kōnaan wōt

kamoolol kom kin am kejbarok an wōnmaanlok
im emmon makūtkūt ko ilo kaam in. Eloñ ien ko
iar bed ilo jikin in iomwin yiō ko reloñ im aoleb

ien emmon ibba an aebojoj im ainemmon ijen."

- S.M., Kīlauea

jolok kalijeklok
kakajur kora 

YWCA EJ
BEDBED
IOON JUON
KŌTŌBAR



Jeltar eo an YWCA Kauaʻi's ej lelok kejbarok im jibañ ñan
aoleb ro rar ioon jorrāān, jekdoñ ñe kora ak emaan ak
kelet eo aer ñe rej kora ak emaan. Jibañ kein ekoba: jikin
kiki im mōñā, koonjel, jibañ rōjañ kin uwōta ilo 24 awa,
jibañ in imōn jokwe, im jibañ in rōjañ ñan ajiri.

Jikin eo im aoleb jibañ ko jeltar eo ej lelok ejellok
wonneir im ejab ajeeded melele.

JELTAR AN BAAMLE KO RAR JORRĀĀN

 Lain in kall eo amim 24/7/365, (808) 245-6362, ej
lewaj jibañ ko jen rijerbal ro emōj aer bōk jejjetin
kapeel in katak in kaminene im remaron jibañ kwe
kin kajitōk ko ñan jibañ ko an YWCA, kōmadmōdin
taktō, kajitōk ko rekkā, im jerbal in lemaanlok ko
ikijen jorrāān ko rej walok iloan baamle im kakkure
ko jen mantin loñ. Rijerbal ro rej Jibañ ilo Ien
Kauwōtata rebar bojak in jibañ 24/7 ilo talebon ak
ilo aer jede waj in kōmadmōd kauwōtata eo, ekoba
koonjel im rōjañ kin jorrāān ko rekauwōta.

LAIN IN KALL EBELLOK 24 AWA

Ewōr jibañ ñan ro rej kabōk kejbarok iomwin kakien jen
ro beleir ak nukkier rej kakkure er. Rijerbal eo ej Rōjañ
kin TRO enaj jibañ kwe kadedelok im bael juon kakien in
kabojrak an armij kebaak kwe im bareinwōt lewaj jibañ
kin wāween am lomnak im iwōj ibbam ñan jikin ekajet.

KAKIEN KO REJ KABŌJRAK AN ARMIJ
BED ITURIN RO JET IOMWIN JIDIK IEN

Jorrāān kauwōtata eo jen kakkure/jorrāān in mantin loñ
emaron aitok kutien ñan kajojo armij im baamle ko.
Rijerbal ro amim elab joñan kapeel ko aer rej kōjerbal
wāween jerbal ko emōj kamool aer jibañ ñan lelok
kapeel ko armij rej aikuj ñan kemourour im kejbarok aer
belele ak bed ibben armij ro raurok ibbeir.

JIBAÑ KO IKIJEN KOONJEL

JIBAÑ KO AN RO REJ
KŌMMAN JORRĀĀN

Ewōr Jiba im rōjañ 24/7 ilo Ien Kauwōtata jen YWCA
Kauaʻi ñan armij ro rar jorrāān im baamle ko aer. 
Jibañ in rōjañ ko ekoba koonjel im jibañ kin jorrāān
kauwōtata ilo am jede tōk mokta, ilo ien, im alikin 
etale in taktō ko rej lale ta jorrāān ko, ripoot ko ñan
imōn bulijmaan, bōk melele kin kakien, im jede ñan
jikin ekajet.

Ejab aikuj ripoot jen imōn bulijmaan ñan ebōk jibañ
kein ak ñan an kōmman juon etale in taktō ej lale ta
jorrāān eo (einwōt ad bar jelā ej etale in jorrāān jen nōj).

JIBAÑ IN RŌJAÑ ÑAN ARMIJ EO EAR
EJORRĀĀN IM BAAMLE

YWCA Kauaʻi ej lelok Katak kin Wāween Bōbrae jen
Jorrāān ko kin Mantin Loñ ñan aoleb jikuul im armij ro
rej lelok jerbal in jibañ. Rej lelok wāween jibañ kein
emōj kamool ilo an ejellok wonnen im kōtōbar eo ej
ñan kōmman bwe en lablok kejbarok ilo jikin ko,
kadiklok iminene in lomnak ko ibbed, im bōbrae jen
kakkure in mantin loñ. Rej lelok katak ko ekkar ñan
dettan rijikuul ro ilo kilaaj pre-school ñan kilaaj 12.

Ebar wōr katak in kaminene ñan bijnej, opij, im kumi ko
kin ta ko rej kōmman an walok jorrāān jen mantin loñ.

KATAK KO IKIJEN BŌBRAE
JEN JORRĀĀN

Juon burokraam in jibañ armij ro rar kōmman
jorrāān im kōtōbar eo ej ñan kejbarok ro rar jorrāān
im ñan lelok juon wāween ñan an ro rar kōmman
jorrāān jinoe juon mour eo ej ukōte mūtōn ko rej
kōjorrāān armij.

OKTAK KO JET JEN JORRĀĀN

Burokraam in Jibañ eo an YWCA in Kōmadmōd ñan
Armij eo ej Kōmman Kakkure kin Mantin Loñ (YWCA
Sex Offender Treatment Program) ej jerbal ibben
rūtto ro rar kōmman kakkure in mantin loñ iim
jodikdik ro ewōr jorrāān kin mūtōn loñ im jikin ekajet
eo ear lemaanlok ettaer. Jibañ ko ekoba etale kin
wāween an lomnak kin mantin loñ im kakōlkōl
(ekoba teej ko rej ñan an kwalok mool), ien koonjel
ko an kajojo armij, baamle, im kumi, im jerbal in
lemaanlok ko ñan jibañ in kōmadmōd eo elablok.

JIBAN IN KŌMADMŌD ÑAN ARMIJ EO EJ
KŌMMAN KAKKURE KIN MANTIN LOÑ

JIBAÑ KO KIN JORRĀĀN KO REJ WALOK ILOAN BAAMLE IM
KAKKURE KIN MANTIN LOÑ Ejellok Wonnen im Ejab Ajeeded Melele

BUROKRAAM KO JET

Amim tiljek kin jimwe ko an armij ilo jikin eo im
jimwe kin riia emōj an mōttan aurok in jerbal ko
ad moktata elablok jen 100 yiō. Rainnin, kim ej
lewaj eloñ burokraam ko kin ejellok kalijeklok kin
lal im jimwe iomwin kakien. Lale ywcakauai.org
ñan melele ko relablok kin kōtōbar ko an tōrre in
im makūtkūt ko rej beddo tōk.

JIMWE IOMWIN KAKIEN

KELET KO REJIMWE KIN JĀĀN
Burokraam in kakajur kin jāān eo an YWCA Kauaʻi ej
lelok ien katak ko ejellok wonnen ñan melele kin
jāān im ien katak ñan kajojo, ekoba kōkmanman
kredit, bajet, joortoklik 101, im YWCA University.
Lale healthymoneychoices.org ñan katak kin kilaaj
ko rej beddo tōk.

JIBAÑ KO ILO CHAT ILO WEB AK TEXT
Ejab aoleb ien kōmmane kall ilo talebon ñan lain in
jibañ ak etal jen mweo ilo ien am ioone aer kōjorrāān
eok. Ñan eloñ armij chat ilo online emaron
emmonlok jen kall ilo talebon ak ioone armij eo ej
jutak im jibañ kwe. Etal ñan ywcakauai.org/chat ñe
ejab text ae lok (808) 245-6362.
Ij juonlọk ejelōñ 
9 am - 10 pm


